
GOUVÈNÈ CUOMO AGRANDI PWOGRAM POU EDE NOUYOKÈ CHOMÈ KOMANSE PWÒP BIZNIS PA YO 

Nan kad Pwogram Asistans pou Travay ak Pwòp Tèt ou Eta a, Benefisyè Chomè Resevwa Asistans pou 

Lanse Pwòp Biznis yo 
 

Nan lane 2012, Pwogram lan te Ede Plis pase 360 Nouyòkè Chomè Kòmanse Pwòp Biznis yo 

 

Gouvènè Andrew M. Cuomo te anonse jodi a agrandisman pwogram eta a ki ede benefisyè asirans 

chomaj ki pap travay kòmanse pwòp biznis pa yo.  
 

Benefisyè prestasyon asirans chomaj dwe montre yo kapab chèche travay aktivman pou yo kalifye pou 

asistans lan. Nan kad Pwogram Asistans pou Travay ak Pwòp Tèt ou nan New York (New York's Self-

Employment Assistance Program,SEAP), Nouyòkè chomè ki enterese lanse pwòp biznis pa yo, olyede 

chèche lòt travay, kalifye pou resevwa prestasyon asirans chomaj ak fòmasyon sou antreprenarya 

pandan yap travay foultaym pou kòmanse pwòp biznis pa yo. Jodi a Gouvènè te anonse agrandisman 

pwogram lan nan benefis Nouyòkè ki pap travay depi lontan.  
 

“Ti biznis se gaz ki fè motè ekonomi New York mache,” te di Gouvènè Cuomo. “Nan kad Pwogram 

Asistans Pou Travay Ak Pwòp Tè ou, eta a e travay ak siksè ak Nouyòkè chomè ak yon espri biznis ki bay 

yo resous yo bezwen pou lanse pwòp biznis pa yo. Progwam lan se yon avantaj pou tout moun, ki bay 

chomè yo yon pi bon chans pou yo atenn Rèv Ameriken an, pandan lap stimile lansman nouvo biznis nan 

kominote toupatou nan eta a.” 
 

Anvan sa, yon benefisyè asirans chomaj te sèlman kalifye pou l patisipe nan SEAP pandan premye 26 

semèn lap resevwa prestasyon chomaj. Aksyon Gouvènè a elaji kalifikasyon pou pwogram lan pou sila yo 

ki te depase 26 semèn lan, epi ki te resevwa Alokasyon Chomaj Ijan (Emergency Unemployment 

Compensation ,EUC).  
 

Pou rantre nan pwogram lan, patisipan dwe te resevwa omwen 13 semèn prestasyon chomaj regilye 

oubyen te genyen 13 semèn EUC ki rete. Patisipan dwe tou devlope yon strateji komèsyal, pran 

fòmasyon sou antreprenarya ki dire 20 tè, rankontre ak konseye nan zafè komès omwen de fwa epi 

travay foultaym lè biznis lan ap kòmanse. 
 

“Diplome SEAP se lidè yo ye pandan New York ap agrandi epi kreye nouvo biznis toupatou nan eta a,” te 

deklare Manm Komisyon Travay Eta a, Peter M. Rivera. “Mwen kontan anpill dèske Depatman Travay la 

kapab rann pwogram sa disponib pou plis Nouyòkè chomè ki gen anbisyon.” 

Nan lane 2012, 586 moun kap mande prestasyon chomaj te patisipe nan SEAP a, nan yo te gen anviwon 

363 ki te kòmanse pwòp biznis yo.  
 

Diplome SEAP nan tout eta a te benefisye pwogram lan. 
 

Nan Konte Queens, New York City:  

Rhonda Feinman posede epi dirije Rhonda Feinman Custom Frames Inc. nan Woodside, New York. Li te 

kòmanse biznis li a atravè SEAP a nan lane 2001 epi kounye a li anplwaye 17 moun Li te jis achte yon 

bilding pou loje biznis la ki tap gwosi. “Tout moun ki te enplike te vreman itil,” li te di. “Sa te rann jesyon 

pwosesis lansman biznis la pi fasil, olyede jis ap patine sou plas. Pwosesis SEAP a tabli a fòse w jwenn 

bagay nan lòd yo dwe ye a, epi dirije w nan bon direksyon an. Pi bon pati a se egzijans fòmasyon, kou, ak 

seminè.” 
 

Nan Freeport nan Konte Nassau, Long Island: 

Bill Levine te kòmanse WL Concepts and Productions Inc. nan chanmakouche li lakay li. Biznis li fè 

afichaj wot teknoloji, grafik ak ansèy pou kliyan tankou Tommy Hilfiger ak Macy’s. “Lè m ale pou premye 

fwa nan SEAP, mwen te panse mwen te jwenn sa mwen te bezwen an. SEAP te ban mwen opòtinite pou 

kreye pwòp biznis pa m,” li te di. Jodi a, Bill anplwaye 20 jiska 25 moun nan ak from lokal 16.000 pye 

kare li a. 
 

Nan Esopus nan Konte Ulste, Mid-Hudson: 

Danielle Bliss posede epi ap dirije Wishbone Letterpress nan Esopus, New York. Li fè tipografi antik sou 

papye koton ak desen grafik pou envitasyon maryaj, kat vizit, ak kat ve. Li te kòmanse atravè SEAP a nan 

lane 2011 epi li te di, “Mwen pa tap kapab kòmanse biznis mwen an san sipò SEAP.” Danielle te jwenn 

tou strikti ak resous fòmasyon yo ekstrèman itil. Li te di konsa “Prezantasyon an ak delè yo te ede m fè 

bagay yo yo alè. Se te vreman byen pou m konnen mwen tap fè tout bagay byen – DBA mwen, EIN, pran 

yon avoka, asirans, etc.” 
 

Nan Wyandanch nan Konte Suffolk County, Long Island: 

Shurie Green posede epi ap dirije International Tees and More, yon konpayi kap fè pwomosyon 

pwodui, nan Wyandanch, New York depi 2000. Li te kòmanse nan SEAP a, epi li te jwenn “pwogram ki te 

fèm fokis sou sa mwen te bezwen fè a.” Li te vinn wè   “lè w gen sipò yon mentò ou ka al jwenn si w te 

gen yon kesyon” ak resous yo te ofri pi gwo avantaj pwogram lan. “Pa kite lapè paralize rèv ou. Mwen te 

detèmine; Mwen pa te kite la pè dekouraje m,” li te di. 
 

Antreprenè ka konnen plis sou SEAP a lè yo rele Depatman Travay Eta a nan (888) 4-NYSDOL  

(888-469-7365). 

